
A 
estas alturas da nosa li-
teratura afirmar que o 
álbum ilustrado é un xé-
nero complexo onde os 

haxa resulta case unha obviedade. 
Mais de cando en vez cómpre vol-
ver a certas afirmacións, por se a 
alguén aínda lle quedaba dúbida, 
e  redescubrir as marabillas dos li-
bros de aparencia pequena pero de 
grandísimos valores. Resulta espe-
cialmente complexo condensar e 
combinar de forma atinada xa non 
só os elementos visuais e textuais 
senón o transcorrer dunha histo-
ria no marco dado do álbum. Un 
saco de estrelas tece con firmeza e 
fermosura elementos dispares que 
van máis alá do harmonioso avan-
zar das ilustracións de Enjamio co 
texto de Fina Casalderrey.

Por unha banda, esta tea literaria 
vai apalpando a cerna dos mitos, un 
elemento que move as literaturas 
dende o inicio dos tempos e que se 

anova en cada achega. Os mitos vol-
ven neste libro coa forza primixenia 
de tentar explicar a través da imaxi-
nación aquelas cousas que nos ro-
dean, os fenómenos naturais e os 
misterios da vida. O libro busca ta-
mén a maxia das adiviñas, a intri-
ga de tentar atopar unha solución a 
esoutras brincadeiras que se combi-
nan con enxeño nas palabras. 

Porén, esas fontes aparecen nun-
ha atractiva actualización que as trae 
ás preocupacións que marcan adoito 
os textos de Casalderrey. Así, o rela-
to busca as orixes do que fosilizou na 
lingua pero marcando unha liña di-
visoria moi clara coa aceptación sen 
máis do que a tradición nos presen-
ta. É por iso que, grazas á curiosidade, 

imos vencendo o medo e atrevémo-
nos a coñecer á outra, á que é diferen-
te, e a repensar os papeis que foron 
asignados polas historias, sobre todo 
a aquelas que eran mulleres, maiores 
e rebeldes cos patróns establecidos. 

Cunha bafarada de aire fresco, Un 
saco de estrelas revisita o papel das 
que escolleron tecer soas a súa tea e 

defende o poder da curiosidade para 
coñecer, descubrir e querer. Mais 
o caso é que unha só pode saber o 
que contén o saco cando se para, por 
vontade ou por accidente, a reflexio-
nar e este texto subliña, nunha época 
na que padecemos, maiores e crian-
zas, o mal do exceso de acción e do 
defecto de reflexión, a necesidade de 

observar e de regresar a valorar os pe-
quenos detalles de cada día e as per-
soas polo que son. Un saco de estre-
las é un relato como a tea que sae do 
saco da vella, longo e infinito, cheo 
de cores que agardan arrastrar tras de 
si as nosas curiosas olladas e facelas 
máis comprensivas e sabias.  // María 
Reimóndez

